
shrI rAmanAtha-suprabhAtam

ஶ்ரீராமநாத²-ஸுப்ரபா⁴தம்

க³ணேஶம் ஶாரதா³ம் ஶம்பு⁴ம் தே³வீம் து³ர்கா³ம் ச ராக⁴வம் ।
ராமநாத²ம் நமஸ்க்ரு’த்ய ஸுப்ரபா⁴தம் கரோம்யஹம் ॥ 1॥
நமஸ்தே கி³ரிஜா-காந்த ஶரணாக³த-வத்ஸல ।
உத்திஷ்ட² கருணாஸிந்தோ⁴ ஸந்த்⁴யாகால: ப்ரவர்ததே ॥ 2॥
உத்திஷ்டோ²த்திஷ்ட² கௌ³ரீஶ உத்திஷ்ட² வ்ரு’ஷப⁴-த்⁴வஜ ।
உத்திஷ்ட² பார்வதீ-நாத² த்ரைலோக்யம் மங்க³ளம் குரு ॥ 3॥
மாத: புராரி-ஹ்ரு’த³யாம்பு³ஜ-நித்யவாஸே ப⁴க்த்யா முராரி-முக²பூஜித-பாத³யுக்³மே ।
ஶ்ரீஶங்கராஶ்ரித-ஜநேஷு த³யார்த்³ர-சித்தே ஶ்ரீராமநாத²-த³யிதே தவ ஸுப்ரபா⁴தம் ॥
4॥
தவ ஸுப்ரபா⁴தமமரேந்த்³ர-வந்தி³தே நிஜ-தீ³ந-ப⁴க்த-வரதா³ந-ஶோபி⁴தே ।
ஹர்-இதா⁴த்ரு’-தே³வரமணீபி⁴ரர்சிதே ஹ்யவ ராமநாத²-த³யிதே த³யாயுதே ॥ 5॥
ராமாதி³-ப⁴க்தநிசயாஸ்த்வது³பாஸநாய க³ங்கா³தி³-புண்யஸரிதா³ஹ்ரு’த-தி³வ்யபுஷ்பை:
।
ஆக³த்ய பாத³யுக³ளார்சந-ஜாக³ரூகா: ஶ்ரீக³ந்த⁴மாத³நவிபோ⁴ தவ ஸுப்ரபா⁴தம் ॥
6॥
வீணா-ம்ரு’த³ங்க³-பரிமண்டி³த-நாரதா³த்³யை:ஸங்கீ³யமாந-சரிதாம்ரு’த புண்யதே³ஹ
।
சூடா³மணீக்ரு’த-மநோஹர-சந்த்³ரபி³ம்ப³ஶ்ரீக³ந்த⁴மாத³நவிபோ⁴ தவ ஸுப்ரபா⁴தம் ॥
7॥
ராமேஶ்வரேதி ப்ரதி²தே ப்ரதே³ஶே ராமம் புரஸ்க்ரு’த்ய ஶிவம் ஸ்துவந்தி ।
ஐக்யம் ப்ரதி³ஷ்டம் ஶிவராமயோஶ்ச விஷ்ண்வீஶமூர்தே தவ ஸுப்ரபா⁴தம் ॥ 8॥
ப்³ரஹ்மேந்த்³ர-விஷ்ணு-கு³ஹ-வாக்பதி-ஸோமஸூர்யா: ம்ரு’த்யுஞ்ஜயாதி³-சரிதம்
ப³ஹுதா⁴ ஸ்துவந்தி ।

வாசஸ்பதிர்வத³தி வாஸரஶுத்³தி⁴மாராத் ஶ்ரீக³ந்த⁴மாத³நவிபோ⁴ தவ ஸுப்ரபா⁴தம்
॥ 9॥
து³ஷ்பண்யஜாத-ஶிஶுமாரணவாரகம் ச யத்பாவகாக்²யமதிபாவநமக்³நிதீர்த²ம் ।
ஆவாதி மந்த³மநிலஸ்ஸஹ தஸ்ய தோயை:ஶ்ரீக³ந்த⁴மாத³நவிபோ⁴ தவ ஸுப்ரபா⁴தம்
॥ 10॥
ஶ்ரீராமமந்த்ர-ஜபபாவந-சித்தவ்ரு’த்தி:ஆபாத³வக்த்ரமநுலேபித-ரக்தவர்ண: ।
ஶ்ரீமாருதிர்ஜயதி மந்தி³ர-பூர்வபா⁴கே³ ஶ்ரீக³ந்த⁴மாத³நவிபோ⁴ தவ ஸுப்ரபா⁴தம் ॥
11॥
ஸீதாபஹர்த்ரு’-த³ஶகண்ட²-விமர்த³நாய தே³வாம்ஶபூ⁴த-ஹரியூத²-ஸஹாயகேந ।
ராமேண ப³த்³த⁴-வரஸேதுதல-ப்ரஸந்ந ஶ்ரீக³ந்த⁴மாத³நவிபோ⁴ தவ ஸுப்ரபா⁴தம் ॥
12॥
ப்³ரஹ்மக்⁴ந-பாப-பரிஹாரவிதௌ⁴ யதேந ராமேண பூஜித-பவித்ர-பதா³ப்³ஜ-யுக்³ம ।
ப⁴க்தார்தி-ப⁴ஞ்ஜந நிரஞ்ஜந ராமநாத² ஶ்ரீக³ந்த⁴மாத³நவிபோ⁴ தவ ஸுப்ரபா⁴தம் ॥
13॥
ஶைலாதி⁴ராஜ-தநயாஞ்சிஅத-வாமபா⁴க³கைலாஸவாஸ கருணாம்ரு’த-பூர்ண-நேத்ர ।
க³ங்கா³த⁴ர த்ரிநயநாங்கித சந்த்³ரசூட³ஶ்ரீக³ந்த⁴மாத³நவிபோ⁴ தவ ஸுப்ரபா⁴தம் ॥
14॥
நித்யாபி⁴ஷேசந-விதௌ⁴ தவ கா³ங்க³-தோயம் யேந ப்ரதி³ஷ்டமிஹ ராவண-கா⁴தகேந
।
தத்கோடி-தீர்த²-மஹிமாவ்ரு’த-ஸந்நிதா⁴ந ஶ்ரீக³ந்த⁴மாத³நவிபோ⁴ தவ ஸுப்ரபா⁴தம்
॥ 15॥
ஶேஷேண வாயுக்ரு’த-விக்ரம-வாத³-யுத்³தே⁴ வாதேந பே⁴தி³தமபூ⁴த் கில பர்வதாக்³ரம்
।
தத்³க³ந்த⁴மாத³ந-கி³ரௌ க்ரு’த-ஸந்நிதா⁴நம் ஶ்ரீக³ந்த⁴மாத³நவிபோ⁴ தவ
ஸுப்ரபா⁴தம் ॥ 16॥
க³ங்கா³நதீ³-தட-வரால-புண்யபூ⁴மௌ ப்³ரஹ்மாதி³-தே³வ-நிகரை: ஸ்துத-
விஶ்வநாத:² ।
த்வத்³வாமபா⁴க³-பரிகல்பித-மந்தி³ரஸ்த:² ஶ்ரீக³ந்த⁴மாத³நவிபோ⁴ தவ ஸுப்ரபா⁴தம்
॥ 17॥

பூர்ணேந்து³-பி³ம்ப³-வத³நஸ்ஸரஸீருஹாக்ஷ: கோத³ண்ட³-மண்டி³த-கர: கருணா-

ஸமுத்³ர: ।
ஸீதாபதிர்ஜயதி ஸுந்த³ர தே ஸமக்ஷம் ஶ்ரீராமநாத² ஶிவ போ⁴ தவ ஸுப்ரபா⁴தம் ॥
18॥
நந்தீ³ஶ்வரேணக³ஜவக்த்ர-ஷடா³நநாத்³யை: தே³வைரநந்த-வரதை³ஶ்ச நவக்³ரஹாத்³யை:
।
ப⁴க்த்யா ஸமர்சித-நிஜாம்பு³ஜ-பாத³-யுக்³ம ஶ்ரீராமநாத² ஶிவ போ⁴ தவ ஸுப்ரபா⁴தம்
॥ 19॥
பத்³மாலயாபதி-விதீ⁴ந்த்³ர-கிரீட-ரத்நை: நீராஜிதாங்க்⁴ரி-யுக³ளா கி³ரிராஜ-புத்ரீ ।
த்வத்³த³க்ஷிணாலயவரே க்ரு’த-ஸந்நிதா⁴நா ஶ்ரீராமநாத² ஶிவ போ⁴ தவ ஸுப்ரபா⁴தம்
॥ 20॥
லக்ஷ்மீஸர:-ப்ரப்⁴ரு’தி பாப-ஹராணி ஸந்தி தீர்தா²நி புண்ய-ப²லதா³நி தவாலயாந்தே
।
தத்தீர்த²-தி³வ்ய-மஹிமாவ்ரு’த-புண்ய-தே³ஶ ஶ்ரீராமநாத²ஶிவ போ⁴ தவ ஸுப்ரபா⁴தம்
॥ 21॥
ஶ்ரீராமலிங்க³ கருணாம்ரு’த-பூர்ண-நேத்ர ஶ்ரீபூ⁴மிநாத²-பரிஸேவித-தி³வ்யகா³த்ர ।
ஶ்ரீபார்வதீஶ ப⁴வதாப-விநாஶ-த³க்ஷஶ்ரீராமநாத²ஶிவ போ⁴ தவ ஸுப்ரபா⁴தம் ॥ 22॥
ஜ்யோதி:-ஸ்வரூப தவ தி³வ்ய-பதா³ம்பு³ஜே மே நிர்வ்யாஜ-ப⁴க்திமிஹ தே³ஹி
க்ரு’பாம்பு³ராஶே ।
மாம் பாஹி தே³வ ஶரணாக³த-பாரிஜாத ஶ்ரீராமநாத² ஶிவ போ⁴ தவ ஸுப்ரபா⁴தம் ॥
23॥

॥ இதி ஶ்ரீராமநாத²ஸுப்ரபா⁴தம்॥

